
  
  

हरियाणा से देश के सात राज्यों के 11 प्रमुख शहरों के लिये होगी सीधी उड़ान शुरू 

चर्चा में क्यों?
25 अक्तूबर, 2022 को मीडिया से मिली जानकारी के अनुसार हरियाणा से सात राज्यों के 11 प्रमुख शहरों के लिये सीधी उड़ान शुरू करने की तैयारी की गई है।
इन शहरों में अमृतसर, जालंधर, श्रीनगर, जम्मू, जयपुर, इंदौर, अहमदाबाद, आगरा, वाराणसी, देहरादून तथा बिहार के गया का नाम शामिल हैं।

प्रमुख बिंदु
हिसार में वर्ष 2023 में एविएशन-हब काम करना शुरू कर देगा। इसके बाद से एयरपोर्ट से उड़ानें शुरू हो जाएंगी। गुरुग्राम में हेलीहब बनाने के लिये भी
हरियाणा की ओर से केंद्र से सहयोग मांगा गया है, राज्य सरकार को उम्मीद है कि जल्द ही इसकी मंज़ूरी मिल जाएगी।
जल्द ही ब्यूरो ऑफ सिविल एविएशन सिक्योरिटी (BCAS) का सेंटर हिसार के गुरु जंभेश्वर विश्वविद्यालय या पॉलिटेक्निक में खोलने की तैयारी की
जा रही है। कुछ औपचारिकताएँ पूरी कर ली गई हैं, जल्द ही बची हुई भी पूरी कर ली जाएंगी।
हिसार में एयरपोर्ट शुरू होते ही सीमावर्ती ज़िलों से सैन्य-बलों के कर्मचारियों व अधिकारियों को आने-जाने में सुविधा होगी। राज्य सरकार को उम्मीद है
कि इससे राज्य के धार्मिक पर्यटन को बढ़ावा मिलेगा।
केंद्र सरकार राज्य में सिविल एविएशन सेक्टर को भी विकसित करने जा रही है। गुरुग्राम में हेलीहब के निर्माण की तैयारी है, जिसके लिये हरियाणा
सरकार की ओर से 25 एकड़ ज़मीन उपलब्ध करवा दी गई है।

